
ᖃᓪᓗᓈᑎᑐᑦ ᐅᖃᐅᓯᖅ - ᐳᕐᑐᓂᓴᒥ ᐃᓕᓐᓂᐊᑏᑦ

ᓇᓪᓕᑳᕐᑕᑲ

*ᐃᓚᒋᔭᐅᑎᓪᓗᒍ ᐊᑦᔨᖑᐊᓄᑦ ᑕᑯᔭᐅᑎᑕᐅᑫᓐᓇᑐᓄᑦ ᐃᓕᓐᓂᐊᑎᑦᓯᔨᓐᓅᕕᑦ, ᓇᒻᒥᓂᖅ ᕿᓂᕈᓐᓇᒥᔪᑎᑦ ᖃᕆᑕᐅᔭᐅᑉ ᓄᐃᑕᑎᑦᓯᒍᑎᖓᓃᑦᑐᓂᒃ 
ᐅᕝᕙᓘᓐᓃᑦ ᐊᑐᐊᒐᕐᓂᑦ ᐅᓂᒃᑳᕈᒪᒐᔭᓐᖑᐊᑕᑎᑦ ᓱᓇᒥᑎᒋᐊᕐᓗᒋᑦ.

1- ᐆᒪᔪᖅ ᑕᕐᕋᒥᐅᔭᖅ. (ᐆᑦᑑᑏᑦ: ᑐᒃᑐ, ᓇᑦᓯᖅ, ᐁᕕᖅ, ᕿᓚᓗᒐᖅ, ᐊᕕᓐᖓᖅ, ᓂᕐᓕᒃ, ᐊᕿᒡᒋᒃ, ᐊᒪᕈᖅ, ᑎᕆᒐᓐᓂᐊᖅ, ᐅᑲᓕᒃ, ᐃᓯᐅᕋᓕᑦᑖᖅ, 
ᐊᓯᖏᓪᓗ). ᐅᓂᒃᑳᕋᑦᓴᑖᕐᓗᑎᑦ ᓱᓇᓱᐊᓐᖑᐊᓂᓪᓗᑯᐊᐱᖓᓂᒃ ᑖᑦᓱᒪ ᐆᒪᔫᑉ ᐅᓂᒃᑳᑌᑦ ᑐᓵᕈᒥᓇᕐᓂᓴᐅᓂᐊᕐᒪᑦ. (ᐆᑦᑑᑎᒃ: ᐊᕿᒡᒋᒃ 
ᑎᖏᒪᕐᖃᔭᓐᖏᑐᖅ ᑭᖏᑦᑑᓗᓂ; ᐅᓂᒃᑳᑌᑦ ᐃᓚᖃᕈᓐᓇᑐᖅ ᐊᕿᒡᒋᒥᒃ ᑎᖏᒪᒍᓐᓇᑐᒥᒃ ᑭᖏᓐᓂᐸᐅᑦᓱᓂ ᐊᕿᒡᒋᐅᖃᑎᒥᓐᓂᑦ.)

2- ᑐᑭᓯᓇᕐᑎᑕᐅᑦᓯᐊᑐᖅ ᐅᓂᒃᑳᑕᐅᔪᓗᐊᓐᖑᐊᖅ. (ᐆᑦᑑᑎᒃ: ᐊᓈᓇᑦᓯᐊᖅ. ᐱᕈᕐᓯᐊᖏᓐᓇᖅ ᖁᖏᓰᓕᑕᖅ ᒪᑐᐃᒪᔪᖅ ᖀᖏᓐᓂᒃ ᐊᒻᒪᓗ 
ᐊᓐᓄᕌᕐᓯᒪᑦᓱᓂ ᐊᖏᒋᔭᕐᒥᓂᒃ. ᐃᓕᐊᕐᕆᒍᓇᖅ ᐅᑯᖓᓂᑯᒥᓄᑦ. ᐱᓱᓕᕋᒥ ᓱᒃᑫᑐᖅ. ᑕᑯᓐᓇᖃᔭᑦᓯᐊᖏᑦᑐᖅ ᓂᓪᓕᕋᔪᐃᑦᑑᓱᓂᓗ. ᐃᓄᑦᓯᐊᖅ, 
ᕿᓄᐃᓵᕐᓯᑎ ᐊᓯᒥᓂᓪᓗ ᐃᓱᒪᒋᔭᖃᓲᒍᑦᓱᓂ.) ᐊᓪᓚᒍᓐᓇᑐᑎᑦ ᓀᑦᑑᑎᐅᑦᓱᑎᒃ ᑐᑭᒧᐃᓂᒃ ᑕᑉᐱᑲᑎᑐᑦ ᐆᑦᑑᑎᑎᑐᑦ ᐅᕝᕙᓘᓐᓃᑦ ᓇᒻᒥᓂᕐᓂᐅᕕᑦ 
ᐅᓂᒃᑳᕋᑦᓴᓕᐅᕐᓗᑎᑦ. ᐅᓂᒃᑳᑌᑦ ᓱᓇᓱᐊᕐᑎᖑᐊᕋᓱᐊᕐᓗᒍ. (ᐆᑦᑑᑎᒃ: ᓂᖏᐅᒍᓕᕋᓗᐊᕐᓱᓂ ᑕᐅᑐᑦᓯᐊᕈᓐᓀᓱᓂᓗ, ᐊᓈᓇᑦᓯᐊᖅ ᑐᑭᑖᕐᑐᖅ 
ᐃᖃᓪᓕᐊᕈᒪᒋᐊᒥᒃ ᐊᖏᓂᕐᐹᓕᒐᕐᓗᓂ ᐃᖃᓗᑉᐱᒥᒃ ᑰᒻᒥᑦ, ᐃᓄᑐᐊᑦᓯᐊᒍᓗᓂ.)

3- ᒪᕐᕉᒃ ᐱᒻᒪᕆᐅᓐᖏᓂᕐᓵᒃ ᐅᓂᒃᑳᒥᔮᒃᑭᒃ. ᐊᓪᓚᖁᑎᓕᐅᕐᓗᑎᑦ ᐊᑐᓂᑦ ᓱᓇᓱᐊᓐᖑᐊᓂᖏᓐᓂᒃ ᓇᓗᓀᕐᓗᒋᓪᓗ ᖃᓄᐃᓘᕐᑎᐅᒪ¯ᓐᓂᒃ 
ᐅᓂᒃᑳᓕᐊᕐᓂᐅᕕᑦ.

4- ᓱᓇᒍᓗᑐᐃᓐᓇᖅ (ᐱᐅᒃᑯᑎᒃ, ᐃᒐᐅᑎᒃ ᐊᓯᖓᓘᓐᓃᑦ). (ᐆᑦᑑᑏᑦ: ᓴᕕᒃ, ᖁᓪᓕᖅ, ᐅᓈᖅ, ᐃᓅᔭᖅ, ᐊᓐᓄᕌᕕᓂᖅ, ᐊᓯᖏᓪᓗ).

5- ᓯᓚᑎᒍᑦ ᐅᓪᓗᐃᑦ ᓇᓪᓕᐊᓃᓕᕐᓂᖓ.

 

6- ᓱᓇᓱᐊᓐᖑᐊᓂᓪᓚᕆᖏᑦ ᐅᓂᒃᑳᑕᕐᐱᑦ. (ᐆᑦᑑᑏᑦ: ᒪᙯᓐᓂᖅ, ᐃᖃᓪᓕᐊᓂᖅ, ᐃᒡᓗᓕᓂᖅ ᑐᐱᑎᕐᓂᓘᓐᓃᑦ, ᐱᓐᖑᐊᓂᖅ, ᓂᕆᓂᖅ, 
ᑎᓪᓕᒐᕐᓂᖅ, ᐃᔨᕐᑐᐊᖃᕐᓂᖅ ᓱᓇᑐᐃᓐᓇᒥᒃ, ᐳᐃᑦᔪᕋᕐᓂᖅ, ᓯᑐᕋᓐᖑᐊᓂᖅ, ᐊᓯᖏᓪᓗ).


